
Ndɔ mehen kete 
non ra nanyi Pakɨ’tɨ, Jeju 
aw Betani’tɨ kɨ Lajar sɨ’tɨ. 
Lajar kɨ ndɔkɨ ad’a ində 
taa lo koy’tɨ. Mari un hu 
kɨ rai kɨ mann kagɨ kɨ 
ɓari’ə «nar», a rosɨ ngonn 
ku be, ur nja Jeju’tɨ, ningə 
go’tɨ, bɔr nja’a kɨ bisɨ dɔ’ne. In hu «nar» 
dɔrɔ’a kɨ gat’a in ngayn. Banyi’a taa me kəy.



Judasɨ Isikariyotɨ kɨ in kɨ kare mbunə njendo’gɨ’tɨ lə Jeju 
kɨ dɔgɨ gidə in joo, aw ində ta’ne nan’tɨ kɨ kibo’gɨ lə 
njekujənyamosɨ kadikare’gɨ kadɨ 
ulə’n Jeju ji’de’tɨ. Lokɨ kibo’gɨ 
oyi ta kɨ ta Judasɨ’tɨ, rɔ’de 
nəl’de ngayn adɨ uni ndu’de 
kadɨ n’adi’ə nar. Low’ə’tɨ non, 
Judasɨ sangɨ row kɨ 
kadɨ ulə’n 
Jeju ji’de’tɨ. 



Njendo’gɨ awi rai tokɨ Jeju el’n’de, 
adɨ rai nyakusɔ Pakɨ. Lokɨ sii ta 
nyakusɔ’tɨ, Jeju un mapa, njangɨ dɔ’a, 
uwə tətɨ nan’tɨ, adɨ njendo’gɨ, ningə 
el’de ene: «Tai sɔi, in kin in darɔ’m.»
Go mapa’tɨ, Jeju un kɔpɨ yiwi kandɨ 
nju, ra oyo Luwə dɔ’tɨ, ningə təl’n adɨ 
njendo’gɨ ene: «Tai, anyinan pətɨ.
In kin in mosɨ’m, mosɨ 
Kunmindɨ kɨ sigɨ 
kɨ a anyi tadɔ 
bulə de’gɨ, tadɔ 
k’inyə’n go 
majel’gɨ lə’de kɔ.»



Jeju el Simon ene: «Simon, Simon, Satan dəjɨ tarow 
kadɨ n’siyə’se tokɨ de a siyə’n ko me yatiya’tɨ be.
Nan m’in, m’elta kɨ Luwə tadɔ’i, kadɨ ilə kunme lə’i kɔ el. 
Ningə lokɨ a təl kɨ rɔ’m’tɨ, majɨ kadɨ ulə dingəm me 
ngannkon’i’gɨ’tɨ tɔ.» Ə Piyər el Jeju ene: «Burəɓe, m’njɨ 
dɔ nja’m’tɨ kadɨ re in dangay kaa m’a m’aw sə’i nan’tɨ. 
A re in koy kaa m’a 
m’oy sə’i.» Ə Jeju 
el’ə ene: «Piyər, 
adɨ m’el’i, ɓone inɓe 
kin, kunə kunjə non 
el ɓay ə, a manjɨ 
ta nja mutə tokɨ 
in gərɨ’m el.» 



Go’tɨ, Jeju in kɨ njendo’gɨ 
lə’ne ɔti rei lo’tɨ madɨ kɨ 
ɓari’ə Getisemane. Jeju 
el’de ene: «Sii lo kin’tɨ 
ne be in nginəi m’in, 
dɔkagilo’tɨ kɨ m’a m’aw nu 
kadɨ m’elta kɨ Luwə.»
Jeju ene: «Aba! Bai, nya kɨ 
dum tɔgi goto, ə ɔsɨ kɔpɨ 
kon kin ngərəngɨ kɔ rɔ’m’tɨ, 
nan k’in ə kadɨ in kigo 
ndigɨ’tɨ lə’m el, nan kigo 
ndigɨ’tɨ lə’i yo taa.»



In be ə, Judasɨ un dɔ kutɨ njerɔ’gɨ lə nje konɓe kɨ Rɔm, 
aw se’de low’ə’tɨ kakin. Taa kibo’gɨ lə njekujənyamosɨ 
kadikare’gɨ kɨ Parisɨ’gɨ, uləi njengəm takəy lə 
Luwə adɨ in se’de non tɔ. De’gɨ kigo Judasɨ’tɨ 
kin oti kiyərɔ’gɨ kɨ lambɨ’gɨ kɨ por 
ngəl’gɨ. Ningə low’ə’tɨ non, kɨ kare 
dann’de’tɨ ɔr kiyə tugə’n mbi 
paja lə kibo lə njekujənyamosɨ 
kadikare’gɨ. Tugə mbi’ə kɨ 
dɔjikɔl’ɔ’tɨ batɨ gangɨ.
Nan Jeju el’de ene: «Asɨ be 
nga, inyəi’de adɨ rai.» Ningə 
ulə ji’ne ɔdɨ’n mbi paja kakin, 
adɨ mbi’ə təl to majɨ gogɨ.



Lo kin’tɨ, uwəi Jeju, awi si’ə, uri si’ə kəy lə kibo lə 
njekujənyamosɨ kadikare’gɨ. Piyər njiyə sanyi nden, 
ningə un go’de isɨ aw se’de.
De’gɨ iləi por tambalo’tɨ, 
sii ta’tɨ, adɨ Piyər 
aw si ta’tɨ se’de.



Kɨ kare dann 
njerakulə’gɨ’tɨ lə kibo lə 
njekujənyamosɨ 
kadikare’gɨ kɨ in noji 
dingəm kɨ Piyər tugə 
mbi’ə gangɨ, el Piyər ene: 
«De kɨ m’oo’ə si’ə, lo ndɔɔ’tɨ 
kɨ me kagɨ’gɨ’tɨ kin, in in el ə in 
nan?» Nan Piyər manjɨ inɓe 
ɓay. Ningə tanan’tɨ non, kunə 
kunjə non. Piyər ində lo te taga 
kɨ mann non kɨ tingə kum’ne’tɨ. 



Go’tɨ, indəi taa pətɨ awi kɨ Jeju non 
Pilatɨ’tɨ. Ə Pilatɨ dəjɨ Jeju ene: «In 
ngar lə Juwipɨ’gɨ wa?» Ningə Jeju 
ilə’tɨ ene: «In ta kɨ te ta’i’tɨ.» Ningə 
tokɨ Pilatɨ ndigɨ’n kadɨ n’inyə’n 
Jeju taa, təl dəjɨ’de ta 
dɔ’tɨ ɓay. Nan ingɨ, 
uni ndu’de kɨ taa eyina: 
«Ɓər’ə kagidəsɨ’tɨ, 
ɓər’ə kagidəsɨ’tɨ.» 



Lo kin’tɨ, Pilatɨ ulə Jeju ji’de’tɨ 
kadɨ ɓəri’ə kagidəsɨ’tɨ. Njerɔ’gɨ 
uwəi Jeju awi si’ə. Njerɔ’gɨ uwəi 
Jeju awi si’ə. Inɓe otɨ kagidəsɨ 
lə’ne, te’n gidɨ ɓebo’tɨ kɨ taga, 
kadɨ awɨ’n lo’tɨ kɨ to to «Ka dɔ 
de», kɨ ta Ebirə ene «Golgota.»



In low’ə’tɨ kin ə njerɔ’gɨ ɓəri Jeju’tɨ, 
kagidəsɨ’tɨ. Ɓəri de’gɨ joo kagidəsɨ’tɨ 
si’ə, kɨ kare dɔjikɔl’ɔ’tɨ, ə kɨ kare 
dɔjigəl’ə’tɨ tɔ, ningə 
inɓe ra dana.



Kadɨ ur dana, de oo’ə el nga ningə ku kɨ gangi lo kɨ me 
Kəy’tɨ lə Luwə gangɨ dana joo. Ningə Jeju un ndu’ne kɨ 
taa ene: «Bai, m’inyə ndil’m me ji’i’tɨ.» Ningə go ta’tɨ kin 
par ə kon’a te.



Lokɨ lo sɔl, Jisepɨ kɨ Arimate’tɨ, kɨ in kɨ 
kare dann njegangɨ ta’gɨ’tɨ lə 
Juwipɨ’gɨ, in de kɨ de’gɨ 
ɓuki’ə’tɨ ngayn, utɨ mosɨ’ne 
ku’tɨ in non re. In inɓe 
kaa isɨ nginə Konɓe lə 
Luwə kɨ kadɨ a re kin 
tɔ. Ɓol ra’a el, adɨ 
aw rɔ Pilatɨ’tɨ dəj’ə 
                 ninn 
                 Jeju.

Jisepɨ ndogɨ ta ku 
dolo ninn, risɨ ninn 
Jeju dɔ kagidəsɨ’tɨ 
re’n nanga, dolo kɨ 
ku dolo ninn, ilə me 
ɓe ninn’tɨ kɨ uri kadɨ 
mbal’tɨ, ningə 
nduguru mbal 
ilə ta’tɨ.



Lo ti go’tɨ, kɨ in ndɔ kɨ re go ndɔ kində 
dɔ nya’gɨ dana tadɔ ndɔ kɔrkon ə, 
kibo’gɨ lə njekujənyamosɨ 
kadikare’gɨ kɨ Parisɨ’gɨ awi 
nan’tɨ ɓe lə Pilatɨ, eli’ə 
eyina: «De kibo lə’je, 
me’je olo dɔ’tɨ tokɨ 
ndɔ kɨ nje ngom de’ə 
kin el, dɔkagilo’tɨ kɨ 
                   ra’n kɨ  dɔ’ne taa 
                             ɓay el ene: 
                            “Ndɔ kɨ kon 
                             mutə lə ndɔ 
                               koy’m ə, 
                            m’a m’ində 
                       taa lo koy’tɨ.”»



«Lo kin’tɨ, awi dɔɓadɨ’tɨ, tinyəi 
ta’a, ningə indəi njerɔ’gɨ 
kadɨ ngəmi taa.»



Go ndɔ kɔrkon’tɨ, adɨ in ndɔ Dɔmasɨ 
kɨ ginn lo, Mari kɨ Magidala in kɨ 
Mari kɨ nungɨ awi kadɨ n’oyi 
dɔɓadɨ. Lo kin’tɨ non be, 
dɔnangɨ yəkɨ yəkɨ kɨ ətɨ 
ɓol ngayn, tadɔ 
malayka lə Burəɓe 
kare re nduguru 
mbal ta ɓadɨ’tɨ kɔ, 

ə təl isɨ dɔ’tɨ.
Lokɨ njerɔ’gɨ kɨ 
njengəm dɔɓadɨ 
oyi’ə, ɓol tɔl’de 
adɨ təli toi to 
ninn’gɨ be.



Nan malayka un ta el 
dene’gɨ ene: «Ɓoli el, tadɔ 
m’gər kadɨ isɨ sangi Jeju kɨ 
de’gɨ ɓəri’ə kagidəsɨ’tɨ.
Goto ne, ində taa lo 
koy’tɨ tokɨ inɓe el’n. 
Rei oyi lokɨ iləi’ə’tɨ 
ə to kare kin.»



Dene’gɨ ɔti ta ɓadɨ’tɨ kɨ ngodɨ nja’de’tɨ, ɓol 
ra’de, nan rɔ’de nəl’de ngayn. Awi ɔri 
poy nya kɨ ra nya kin adi njendo’gɨ 
li’ə oyi. Nden ba go’tɨ, Jeju aw 
ingə’de, el’de ene: «M’uwə ji’se!» 
Ningə ingɨ ɔti kɨ rɔ Jeju’tɨ, 
uwəi nja’a, ɔsi məkəsɨ’de 
nanga non’a’tɨ.



Ta tɔlta’a’tɨ, Jeju ɔjɨ rɔ’ne njendo’gɨ kɨ dɔgɨ 
gidə in kare lokɨ isɨ sɔi nya. Lo kin’tɨ, Jeju 
kɔl se’de dɔ kunme’tɨ el lə’de, kɨ kum kutɨ 
lə’de, tadɔ mbeti kun me’de nje kɨ oyi’ə 
tokɨ ində lo koy’tɨ. Go ta’gɨ’tɨ kɨ Burəɓe 

Jeju el’de, uni’ə awi si’ə dɔran’tɨ, 
adɨ isɨ dɔjikɔl Luwə’tɨ.

Tadɔ Luwə ndigɨ de’gɨ kɨ dɔnangɨ’tɨ ne 
ngayn, ə adɨ’de Ngonn’ne kɨ kojɨ 

kareba, kadɨ de kɨ ra kɨ un me’ne ə, 
kadɨ de’ə kin tujɨ kɔ el, nan 

kadɨ isɨ kɨ dɔ’ne taa 
bitɨ kɨ non’tɨ.



Rɔman’gɨ 3:23 de’gɨ pətɨ in njeramajel’gɨ, 
adɨ tɔɓar lə Luwə nal’de.

Rɔman’gɨ 6:23 Tadɔ nyakugə ɓangɨ majel in koy, ningə nya 
kadɨ kɨ Luwə adɨ’je kare in kajɨ kɨ bitɨ kɨ non’tɨ, me tɔ Jeju 

Kirisitɨ kɨ Burəɓe lə’je.

Ebirə’gɨ 9:27 Ningə in kɨ kində dɔ’a dana kete, 
kadɨ de kɨ ra ra a oy nja kare par, ningə go koy’o’tɨ, 

Luwə a gangɨ ta dɔ’a’tɨ.
Epejɨ’gɨ 2:8,9 In takul memajɨ kɨ gorow lə kunme ə, ingəi 

kajɨ um in kigo kɔjɨ ta ra’tɨ lə’se el. Nan in Luwə ə adɨ’se kajɨ 
kin kare. Kajɨ kin in kɨ takul kulə ra’se madɨ kɨ majɨ el. In be 

el, kadɨ de madɨ ində’n kadɨ’ne el.

Rɔman’gɨ 10:9,10 Tokɨ rɔta’tɨ, re ta te ta’i’tɨ tokɨ Jeju in 
Burəɓe, ə re un me’i tokɨ Luwə un’ə taa dann njekoy’gɨ’tɨ 
ningə, a ingə kajɨ. Tadɔ kunme kɨ in ngarme’de’tɨ ə Luwə 

a ɔr ta dɔ de’tɨ, ningə ta kɨ te ta de’tɨ ə a ajɨ’de tɔ.



Jan 3:16,17 Tadɔ Luwə ndigɨ de’gɨ kɨ dɔnangɨ’tɨ ne ngayn, 
ə adɨ’de Ngonn’ne kɨ kojɨ kareba, kadɨ de kɨ ra kɨ un 

me’ne ə, kadɨ de’ə kin tujɨ kɔ el, nan kadɨ isɨ kɨ dɔ’ne taa 
bitɨ kɨ non’tɨ. Nya kɨ kadɨ de gər, Luwə ulə Ngonn’ne 

dɔnangɨ’tɨ kadɨ gangɨ’n ta dɔ de’gɨ’tɨ kɨ dɔnangɨ’tɨ el, nan 
ulə si’ə kadɨ ajɨ’de!

1 Jan 5:11-13 Najɨ kɨ man kɨ kadɨ jɨ gəri majɨ in kajɨ kɨ bitɨ 
kɨ non’tɨ kɨ Luwə adɨ’je kin. Ningə in kajɨ kɨ adɨ’je kɨ takul 
Ngonn’o. De kɨ in me Ngonn’tɨ ingə kisikidɔtaa, nan de kɨ 

in me Ngonn lə Luwə’tɨ el, kisikidɔtaa li’ə goto.
Nga ningə, kɨ ne kin, m’ndangɨ makitu kin m’adɨ’se, in kɨ 

uni me’se adi Ngonn lə Luwə, kadɨ in gəri tokɨ ingəi kajɨ kɨ 
bitɨ kɨ non’tɨ.

